
ლანჩხუთის  მუნიციპალიტეტის  საკრებულოს  სხდომის

ოქმი N16

        ქ. ლანჩხუთი                                                                                                     31. 10. 2019  წელი

    საკრებულოს  სხდომას ესწრებოდნენ:  ლანჩხუთის მუნიციპალიტეტის საკრებულოს 
თავმჯდომარე ბესიკ ტაბიძე,  მუნიციპალიტეტის საკრებულოს თავმჯდომარის მოადგილე  
ვლადიმერ ნანაძე, საკრებულოს  სოციალურ საკითხთა, განათლების, კულტურისა და 
ახალგაზრდულ საქმეთა კომისიის თავმჯდომარე ემზარ თევდორაძე,   საკრებულოს 
იურიდიულ საკითხთა და ეთიკის კომისიის თავმჯდომარე  ვერიკო კვირკველია, 
საკრებულოს ეკონომიკის,  ქონების მართვისა და ბუნებრივი რესურსების საკითხთა 
კომისიის თავმჯდომარე  გიორგი ჩახვაძე, საკრებულოს სივრცით-ტერიტორიული 
დაგეგმარებისა და ინფრასტრუქტურის კომისიის თავმჯდომარე გიორგი გვარჯალაძე, 
საკრებულოს საფინანსო-საბიუჯეტო კომისიის თავმჯდომარე ალექსანდრე მახათაძე,  
ფრაქცია „ქართული ოცნება-მრეწველები“-ს თავმჯდომარე სპარტაკ კვაჭაძე, საკრებულოს 
ფრაქცია ,,ქართული ოცნება-დემოკრატიული საქართველო“-ს თავმჯდომარე ბესიკ 
კუპრაძე, საკრებულოს ფრაქცია ,,ქართული ოცნება-კონსერვატორები“-ს თავმჯდომარე 
გოგი მორჩილაძე, საკრებულოს ფრაქცია ,,ქართული ოცნება-მწვანეები“-ს  თავმჯდომარე  
ზაზა წულაძე, საკრებულოს  ფრაქცია ,,ძალა ერთობაშია“ თავმჯდომარე კახაბერ ასკურავა, 
საკრებულოს წევრები (სარეგისტრაციო ფურცელი თან ერთვის),  საკრებულოს აპარატის 
პირველი რანგის პირველადი სტრუქტურული ერთეულის ხელმძღვანელი (აპარატის 
უფროსი)  ნინო ძიძიგური, საკრებულოს აპარატის მეორე რანგის მეორადი 
სტრუქტურული ერთეულის ხელმძღვანელი ნანა ბზეკალავა, საკრებულოს აპარატის 
მესამე რანგის პირველი კატეგორიის უფროსი სპეციალისტი ნუნუ სულაკაძე, საკრებულოს 
აპარატის მესამე რანგის პირველი კატეგორიის უფროსი სპეციალისტის მოვალეობის 
შემსრულებელი იურიდიულ საკითხებში რუსუდან გვარჯალაძე, საკრებულოს აპარატის 
მესამე რანგის პირველი კატეგორიის უფროსი სპეციალისტი საზოგადოებასთან 
ურთიერთობის საკითხებში მაია კუპატაძე.

  მოწვეული სტუმრები: მუნიციპალიტეტის მერის მოვალეობის შემსრულებელი ბიძინა 
იმნაიშვილი, მერიის საფინანსო-საბიუჯეტო სამსახურის უფროსი როლანდ ლაშხია, 
მერიის სივრცითი მოწყობისა  და ინფრასტრუქტურის სამსახურის უფროსი ლევან ჩხაიძე, 



მერიის სოციალური და ჯანდაცვის სამსახურის უფროსი თამარ ფირცხალაიშვილი,   
მედიის წარმომადგენლები.  

 
   საკრებულოს თავმჯდომარემ, ბესიკ ტაბიძემ   სხდომას გააცნო დღის წესრიგის 
პროექტი:

1. „ლანჩხუთის მუნიციპალიტეტის 2019 წლის ბიუჯეტის დამტკიცების შესახებ“ 
ლანჩხუთის მუნიციპალიტეტის საკრებულოს 2018 წლის 25 დეკემბრის N61 
დადგენილებაში ცვლილების შეტანის თაობაზე“ ლანჩხუთის მუნიციპალიტეტის 
საკრებულოს დადგენილების  დამტკიცების თაობაზე.

/მომხსენებელი როლანდ ლაშხია/

2. სხვადასხვა საკითხები.

    საკრებულოს ფრაქცია ,,ძალა ერთობაშია“  თავმჯდომარის კახაბერ ასკურავას 
განცხადებით, დღის წესრიგის პროექტის მიხედვით წარმოდგენილ საკითხთან 
მიმართებაში დარღვეულია ვადები და პრაქტიკულად, ადმინისტრაციული წარმოების 
დაწყების გარეშე ხდება აღნიშნული საკითხის განხილვა. კერძოდ, ადმინისტრაციული 
წარმოება დაიწყო 28 ოქტომბერს  და დღეს უკვე საკითხი საკრებულოს სხდომაზე 
გამოდის დასამტკიცებლად. ამასთან დაკავშირებით, საკრებულოს თავმჯდომარემ 
განმარტა, რომ აღნიშნული საკითხი განიხილა საკრებულოს საფინანსო-საბიუჯეტო 
კომისიამ.  საკრებულოს ფრაქცია ,,ძალა ერთობაშია“  თავმჯდომარის განცხადებით, 
საკითხი არ განუხილავს არც  საკრებულოს იურიდიულ საკითხთა და ეთიკის კომისიას 
და არც საკრებულოს ფრაქციებს. აქედან გამომდინარე, საკრებულოს ფრაქცია ,,ძალა 
ერთობაშია“ დღის წესრიგის პროექტს ხმას ვერ მისცემს.

   საკრებულოს თავმჯდომარემ, ბესიკ ტაბიძემ  კენჭი უყარა დღის წესრიგის პროექტს:

   კენჭისყრას ესწრებოდა  საკრებულოს 27 წევრი.
  მომხრე  საკრებულოს 22  წევრი, კენჭისყრაში მონაწილეობა არ მიიღო საკრებულოს 5 
წევრმა (კახაბერ ასკურავა, ლელა ჩახვაძე, იოსებ ჩხაიძე, ამირან გიგინეიშვილი, ირაკლი 
მარშანიშვილი).

      დღის წესრიგის პირველი საკითხი: „ლანჩხუთის მუნიციპალიტეტის 2019 წლის 
ბიუჯეტის დამტკიცების შესახებ“ ლანჩხუთის მუნიციპალიტეტის საკრებულოს 2018 



წლის 25 დეკემბრის N61 დადგენილებაში ცვლილების შეტანის თაობაზე“ ლანჩხუთის 
მუნიციპალიტეტის საკრებულოს დადგენილების პროექტი სხდომას გააცნო მერიის 
საფინანსო-საბიუჯეტო სამსახურის უფროსმა როლანდ ლაშხიამ.   მან განმარტა,   
საქართველოს მთავრობის 2019 წლის 20 სექტემბერს N2010 განკარგულებით 
მუნიციპალიტეტს სტიქიის შედეგების სალიკვიდაციო ღონისძიებების 
განსახორციელებისთვის ლანჩხუთის მუნიციპალიტეტს გამოეყო 500000 (ხუთასი ათასი 
ლარი), რომელიც მიიმართება მუნიციპალიტეტის ტერიტორიულ ერთეულებში 
ნაპირსამაგრის მოწყობის სამუშაოებზე 90590 ლარი და არსებული ხიდების 
რეაბილიტაციაზე 404910 ლარი.    საქართველოს მთავრობის 2018 წლის 31 დეკემბრის 
N2577 განკარგულებაში შესული ცვლილებით  საქართველოს მთავრობის 2019 წლის 4 
ოქტომბრის N2125 განკარგულებით შემცირდა გზების რეაბილიტაციის ხარჯი  1337 
ლარით.    
      ა(ა)იპ ლანჩხუთის მუნიციპალიტეტის საფეხბურთო სკოლის მომართვის საფუძველზე 
სამსახურს მიზანშეწოლილად მიაჩნია, რომ ოფისის ხარჯის 570 ლარის შემცირების 
ხარჯზე გაიზარდოს არაფინანსური აქტივების მუხლი 570 ლარით.  
     ა(ა)იპ ლანჩხუთის მუნიციპალიტეტის სკოლამდელი საგანმანათლებლო 
საამღზრდელო ცენტრის სახელფასო ფონდის 24000 ლარის შემცირების ხარჯზე, 
გაიზარდოს შტატგარეშე მომუშავეთა ანაზღაურება 21200 ლარით და არაფინანსური 
აქტივების მუხლი 2800 ლარით. 
     მერიის განათლების, კულტურის სპორტისა და ახალგაზრდულ საქმეთა სამსახურის 
მოხსენებითი ბარათის გათვალსიწინებით შემცირდეს  კულტურის ღონისძიებების 
პროგრამა 600 ლარით (050202 

ორგ. კოდი), ახალგაზრდული ღონისძიებების პროგრამა (0503 ორგ.კოდი) 1203 ლარით 
და შესაბამისად გაიზარდოს სპორტული ღონისძიების პროგრამა (050102 ორგ.კოდი) 1803 
ლარით.     
     მერიის  სოციალურ საკითხთა და ჯანდაცვის სამსახურის მომართვის საფუძველზე 
შემცირდეს ბიკარბონატული ჰემოდიალეზით თირკმლის ქრონიკული უკმარისობის 
დაავადებულთა სამედიცინო დაწესებულებაში ტრანსპორტირების პროგრამის (060201 
ორგ.კოდი) 1000 ლარით და გაიზარდოს ერთჯერადი სოციალური (ფულადი) 
დახმარების პროგრამა (060214 ორგ.კოდი) 1000 ლარით. სამკურნალო და საოპერაციო 
ხარჯების დახმარების პროგრამა გაიზარდოს 10000 ლარით.   
      ა(ა)იპ ლანჩხუთის მუნიციპალიტეტის სპორტული ცენტრის დაფინანსება გაიზარდოს 
საქონელი და მომსახურების ხარჯი 45000 ლარით, ასევე ა(ა)იპ კეთილმოწყობისა და 
დასუფთავების ხარჯი გაიზარდოს დასუფთავების ღონისძიების საქონელი და 
მომსახურების მუხლის 40000 ლარით, შპს ქალთა საფეხბურთო კლუბი „ლანჩხუთი“-ს 
დაფინანსება გაიზარდოს 15000 ლარით.
      მუნიციპალიტეტის მერიის ტრანსპორტის შენახვისა და ექსპლოატაციის ხარჯი 
გაიზარდოს 13000 ლარით. 
      ზემოთ აღნიშნული ღონისძიებების (ხარჯების) დაფინანსება უზრუნველყოფილი 
იქნეს ჯარიმების, სანქციების  და საურავების შემოსავლის  გეგმის 110000 ლარით  და 
არასაბაზრო წესით გაყიდული საქონელი და მომსახურების გეგმის 13000 ლარით 
გაზრდის ხარჯზე. 



     ამასთან,  მერიის საფინანსო-საბიუჯეტო სამსახურის უფროსმა აღნიშნა, რომ მერიის 
საფინანსო-საბიუჯეტო სამსახურის წინადადების საფუძველზე დაზუსტდა 
შემოსავლები, რის შედეგადაც  მომსახურების გაწევიდან ზრდა განისაზღვრა 23000 
ლარით;  ჯარიმები, სანქციები და საურავები - 60000 ლარით; შერეული  და სხვა 
არაკლასიფიცირებული შემოსავლები - 40000 ლარით, რამაც საერთო ჯამში შეადგინა 
123000 ლარი.
    
   საკრებულოს წევრის, იოსებ ჩხაიძის განცხადებით, საკრებულოს საფინანსო-
საბიუჯეტო კომისიაზე აღნიშნული საკითხის განხილვისას მათ მიერ მუნიციპალიტეტის 
მერიიდან  გამოთხოვნილი იქნა დოკუმენტაცია  იმის შესახებ, თუ რა  სამუშაოები 
სრულდება, რომელთა  საერთო ღირებულება შეადგენს 2437980 ლარს. ის დაინტერესდა, 
თუ რა კეთდება 500000 ლარით, მაშინ როცა, მაჩხვარეთის ადმინისტრაციულ ერთეულში  
ერთი ხიდის  რეაბილიტაციის სამუშაოების საპროექტო ხარჯთაღრიცხვის ღირებულება 
შეადგენს 822968 ლარს. ასევე, ნაპირსამაგრი სამუშაოების ღირებულება წარმოდგენილი 
90590 ლარის ნაცვლად შეადგენს 452952 ლარს. 

    ამასთან დაკავშირებით, საკრებულოს საფინანსო-საბიუჯეტო კომისიის 
თავნჯდომარემ, ალექსანდრე მახათაძემ საკრებულოს წევრს განუმარტა, რომ  500000 
ლარით დაიწყება ხიდების მშენებლობის პირველი ეტაპი, ხოლო ტენდერი 
გამოცხადებულია დოკუმენტაციაში ჩამოთვლილ ყველა სამუშაოებთან დაკავშირებით 
წარმოდგენილი ფასით.  

    ასევე,  მერიის საფინანსო-საბიუჯეტო სამსახურის უფროსმა როლანდ ლაშხიამ  
განმარტა, რომ აქ საუბარია მთლიანად გარდამავალ  ანუ ორწლიან პრექტებზე. 500000 
ლარი მუნიციპალიტეტისთვის უკვე თანხობრივად გამოყოფილია  და ტენდერიც 
გამოცხადებულია, მაგრამ  ტენდერი გამოცხადდა წარმოდგენილ ყველა ღონისძიებაზე 
შესაბამისი თანხობრივი ღირებულებით.

     საკრებულოს ფრაქცია ,,ძალა ერთობაშია“  თავმჯდომარემ კახაბერ ასკურავამ აღნიშნა, 
რომ მერიის საფინანსო-საბიუჯეტო სამსახურის უფროსს ევალება ფინანსური 
უზრუნველყოფა და არა   შეკითხვებზე პასუხის გაცემა.  მისი აზრით, მუნიციპალიტეტის 
მერი აუცილებლად უნდა ესწრებოდეს საკრებულოს სხდომაზე  ასეთი საკითხების 
განხილვის პროცესს და თავადვე სცემდეს დასმულ შეკითხვებს პასუხს. ასევე, 
დღევანდელ სხდომაზე უნდა იმყოფებოდეს მერიის სივრცითი მოწყობისა  და 
ინფრასტრუქტურის სამსახურის უფროსი, რათა მისი მხრიდანაც გაეცეს გარკვეულ 
კითხვებს სათანადო პასუხები.

   საკრებულოს წევრების გარკვეულმა ნაწილმა აღნიშნა,  რომ საკრებულოს სხდომებს 
ზოგადად უნდა ესწრებოდნენ მერიის სამსახურის უფროსები, იმის მიუხედავად, 
საკითხი უშუალოდ მათი სამსახურის მიერ იქნება თუ არა წარმოდგენილი, რადგან 
დღევანდელი სხდომის ანალოგიურად, არის ისეთი თემები, რომელთანაც დაკავშირებით 
მათ უნდა გასცენ შესაბამისი პასუხები. 



    საკრებულოს წევრი, ლელა ჩახვაძე დაინტერესდა, რა პრიორიტეტით შეირჩა 
მაგალითად, ნინოშვილის ადმინისტრაციულ ერთეულში ყელაში სტიქიის შედეგად 
ირემაძეების უბანში გზის სავალი ნაწილის და კერძო საკუთრების დაზიანება, მაშინ 
როცა, ნინოშვილში ძალიან ბევრი შემთხვევაა სტიქიის მიერ კერძო საკარ-მიდამოს 
დაზიანებისა. მან უკმაყოფილება გამოთქვა იმასთან დაკავშირებით, რომ დღევანდელ 
სხდომას არ ესწრება მერიის სივრცითი მოწყობისა  და ინფრასტრუქტურის სამსახურის 
უფროსი, რომლის მიერაც უნდა კეთდებოდეს ახსნა-განმარტებები ანალოგიურ 
საკითხებთან დაკავშირებით.

    კოლეგას დაეთანხმა     საკრებულოს ფრაქცია ,,ძალა ერთობაშია“  თავმჯდომარე, 
რომლის თქმითაც სოფელ ჭყონაგორაში სასაფლაოსთან მისასვლელი გზა ისეა  
დაზიანებული, რომ მიცვალებული  ვერ მიყავთ დასაკრძალავად.

   საკრებულოს თავმჯდომარემ ბესიკ ტაბიძემ  კიდევ ერთხელ განმარტა, რომ აღნიშნული 
საკითხი განიხილა საკრებულოს საფინანსო-საბიუჯეტო კომისიამ და საკრებულოს 
ფრაქციამ ,,ქართული ოცნება-დემოკრატიული საქართველო“. ამასთან დაკავშირებით 
საკრებულოს ფრაქცია ,,ძალა ერთობაშია“  თავმჯდომარემ განაცხადა, რომ ის არ არის 
საფინანსი-საბიუჯეტო კომისიის წევრი, არამედ არის   საკრებულოს იურიდიულ 
საკითხთა და ეთიკის კომისიაში.  გარდა ამისა, ადგილობრივი თვითმმართველობის 
კოდექსი არეგულირებს იმას, რომ ფრაქციის სხდომის ჩატარების შესახებ განცხადება 
უნდა იყოს გამოკრული სამი დღით ადრე.

   საკრებულოს წევრი ამირან გიგინეიშვილი დაეთანხმა კოლეგას და აღნიშნა, რომ 
წარმოდგენილ საკითხთან დაკავშირებით აშკარად დარღვეულია ადმინისტრაციული 
წარმოების ვადა, რის გამოც საკრებულოს ფრაქციას არ ქონდა საშუალება განეხილა 
საკითხი. გარდა ამისა, ადგილობრივი თვითმმართველობის კოდექსით განსაზღვრულია, 
რომ  საბიუჯეტო ცვლილებებს და საერთოდ, ბიუჯეტს  წარმოადგენს მერი. 
  
     საკრებულოს ფრაქცია ,,ქართული ოცნება-კონსერვატორები“-ს თავმჯდომარემ  გოგი 
მორჩილაძემ უკმაყოფილება გამოთქვა იმასთან დაკავშირებით, რომ დღევანდელ 
სხდომას ასევე არ ესწრება მერიის სოციალური და ჯანდაცვის სამსახურის უფროსი, 
რადგან არის გარკვეეული კითხვები, რომელსაც უნდა გაეცეს შესაბამისი პასუხი.

   მერიის სივრცითი მოწყობისა  და ინფრასტრუქტურის სამსახურის უფროსმა,  ლევან 
ჩხაიძემ განმარტა, რომ ნინოშვილის ადმინისტრაციულ ერთეულში ყელაში სტიქიის 
შედეგად ირემაძეების უბანში ძირითადად კეთდება გზა, მაგრამ  გარკვეულ წილად 
დაზიანდა  კერძო საკუთრება, რომლის რეაბილიტაციის გარეშე შეუძლებელია გზის 
აღდგენა.

   საკრებულოს ფრაქცია ,,ქართული ოცნება-მწვანეები“-ს თავმჯდომარემ ზაზა წულაძემ  
უკმაყოფილება გამოთქვა იმასთან დაკავშირებით,  რომ მის მიერ საკრებულოს ფრაქციისა 
თუ საკრებულოს სხდომებზე არაერთხელ იქნა მიწოდებული ინფორმაცია ნიგოითის 



ადმინისტრაციულ ერთეულში არსებული პრობლემების შესახებ, რომლებიც ახალი არაა 
და წლებია, რაც აწუხებს ადგილობრივ მოსახლეობას, მაგრამ ამაოდ. მათი მოგვარების 
მიზნით  არანაირი  რეაგირება არ განხორციელებულა. მისთვის მიუღებელი და 
გაუგებარია საკითხისადმი ასეთი მიდგომა. საკრებულოს ფრაქცია ,,ქართული ოცნება-
მწვანეები“-ს თავმჯდომარის თქმით, სოფელ ჯაპანაში  ბერიძეების უბანს რამდენიმე 
წელია გზა არ აქვს საერთოდ. ასევე სოფელ ქვიანში ბერაიების უბანში მოსაწესრიგებელია 
გზა. ნიგოითსა და  ჭყონაგორაში გასაკეთებელია  სასაფლაოსთან მისასვლელი გზები. 
გარდა ამისა,   წყლის სისტემა  საერთოდ გაუმართავია და სხვა მრავალი პრობლემაა, 
რომლებიც აუცილებლად ყურადსაღები და მოსაწესრიგებელია. მას აინტერესებს, რა 
ხდება: როგორც დეპუტატს, სათანადოდ ვერ მოაქვს ინფორმაცია არსებული 
პრობლემების შესახებ თუ შესაბამისი სამსახურების მხრიდან დეპუტატების გარკვეულ 
ჯგუფთან ნაკლები კომუნიკაციაა.

    საკრებულოს წევრი ელისო ჭიჭინაძე დაეთანხმა საკრებულოს ფრაქცია ,,ქართული 
ოცნება-მწვანეები“-ს თავმჯდომარეს და აღნიშნა, რომ მასაც ანალოგიური შეკითხვები 
უჩნდება.

      მერიის სივრცითი მოწყობისა  და ინფრასტრუქტურის სამსახურის უფროსის, ლევან 
ჩხაიძის  განცხადებით, არც ერთი პრიორიტეტული პროექტი არ იქნა აღნიშნული 
სამსახურის მიერ შერჩეული, არამედ ისინი შეირჩა დეპუტატებისა და მერის 
წარმომდაგენლების მიერ მოწოდებული ინფორმაციისა  და მათთან შეთანხმების 
საფუძველზე.  მერიის სივრცითი მოწყობისა  და ინფრასტრუქტურის სამსახურის მიერ 
დეპუტატებთან და მერის წარმომადგენლებთან შეთანხმებით შერჩეული და 
დასურათებული იქნა 2018 წლის სტიქიის შედეგად  დაზიანებული ობიექტები, 
რომელთა სარეაბილიტაციო თანხამ შეადგინა 13 მლნ. ლარი. მუნიციპალიტეტს ამ 
თანხიდან გამოეყო განსაზღვრული რაოდენობის ფინანსები, რომლის შესაბამისად, ასევე 
დეპუტატებისა და მერის წარმომადგენლების მიერ შეირჩა პრიორიტეტები, რომლებიც 
მიეწოდა მერიის სივრცითი მოწყობისა  და ინფრასტრუქტურის  სამსახურს. 

    საკრებულოს წევრი ირაკლი მარშანიშვილი დაინტერესდა, თუკი საკრებულომ მხარი 
არ დაუჭირა დღევანდელ სხდომაზე წარმოდგენილ ბიუჯეტში ცვლილებას, მაგრამ 
ტენდერი უკვე გამოცხადებულია, რა მოხდება ამ შემთხვევაში?

   მერიის საფინანსო-საბიუჯეტო სამსახურის უფროსმა როლანდ ლაშხიამ განმარტა, რომ 
საქართველოს რეგიონული განვითარებისა და ინფრასტრუქტურის სამინისტროდან 
მოსულია განკარგულება 500000 ლარის გამოყოფასთან დაკავშირებით, რომლის 
გახარჯვაც უნდა მოხდეს მიმდინარე წელს. ამასთან, მისი მიზნობრიობა უკვე გაწერილია. 
გარდა ამისა, ფინანსთა სამინისტროდან მოსულია თანხმობის წერილი იმის შესახებ, რომ 
გარდამავალ პროექტებზე გათვალისწინებული თანხის დანარჩენი ნაწილი 
მუნიციპალიტეტს განკარგულებით გამოეყოფა 2020 წელს.

    საკრებულოს წევრი, იოსებ ჩხაიძე კიდევ ერთხელ დაინტერესდა, ისეთი რა  ხიდები 
კეთდება, რომელთა საპროექტო სახარჯთაღრიცხვო დოკუმენტაცია, მაგალითად 



მაჩხვარეთის ადმინისტრაციულ ერთეულში   შეადგენს 822968 ლარს, ხოლო სოფელ 
ორაგვეში 45268 ლარს.

     მერიის სივრცითი მოწყობისა  და ინფრასტრუქტურის სამსახურის უფროსის თქმით, 
წარმოდგენილ თანხას ითხოვენ არა დაპროექტებაში, არამედ საამშენებლო სამუშაოების 
წარმოებაში.

      საკრებულოს წევრი კახა თედორაძე  დაინტერესდა, წარმოდგენილი ხიდების 
ჩამონათვალის მიხედვით, მთავრდება თუ არა  ხიდების სარეაბილიტაციო სამუშაოები,  
თუ კიდევ რჩება  რომელიმე დაზიანებული ხიდი, რომელიც ამ სიაში არაა.     

     მერიის სივრცითი მოწყობისა  და ინფრასტრუქტურის სამსახურის უფროსმა ლევან 
ჩაიძემ  აღნიშნა, რომ ამ ეტაპისთვის ჩამონათვალში შეტანილია შედარებით მასშტაბური 
ხიდები. რაც შეეხება დანარჩენ ხიდებს, ისინიც თანდათან მოწესრიგდება.  

   
    საკრებულოს წევრმა ელისო ჭიჭინაძემ აღნიშნა, რომ  სოფელში რვა სულიან ოჯახს არ 
აქვს სახლთან მისასვლელი, ხიდი. ასევე, ერთ-ერთ ქალბატონთან ელემენტარულად,  
სასწრაფო დახმარების მანქანა ვერ მიდის.  მას არაერთხელ დაუყენებია მრავალი ასეთი 
საკითხი, რომელთა შესახებ საქმის კურსში არიან როგორც საკრებულოს თავმჯდომარე 
და მუნიციპალიტეტის მერი, ასევე, მერიის სივრცითი მოწყობისა  და ინფრასტრუქტურის 
სამსახური, მაგრამ ამაოდ. ყოველივე აქედან გამომდინარე, საკრებულოს წევრი 
დღევანდელ სხდომაზე წარმოდგენილ საკითხს მხარს არ დაუჭერს, რადგან მასში მის 
მიერ წამოყენებული  არც ერთი პრობლემა გათვალისწინებული არა არის. საკრებულოს 
წევრის თქმით, ის ნამდვილად არ არის ისეთი დეპუტატი, რომელსაც კომუნიკაცია აკლია 
როგორც საკანონმდებლო და აღმასრულებელ ხელისუფლებასთან, ასევე შესაბამის 
სამსახურებთან. მისი აზრით, ყველა დეპუტატთან მიმართებაში მაქსიმალურად უნდა 
იყოს როგორც ჩართულობა, ასევე  მეტი პატივისცემა. 

    საკრებულოს ფრაქცია ,,ქართული ოცნება-კონსერვატორები“-ს თავმჯდომარე გოგი 
მორჩილაძე დაინტერესდა,  იციან თუ არა მუნიციპალიტეტის მერიის სამსახურების 
უფროსებმა საკრებულოს სხდომის შესახებ და  რატომ არ  ესწრებიან, რადგან შეიძლება 
უშუალოდ სამსახურს არ ეხებოდეს საკითხი, მაგრამ დღევანდელი სხდომის მსგავსად, 
პასუხი ხომ უნდა გასცეს ვინმემ წამოჭრილ შეკითხვებს. 

    საკრებულოს წევრების მიერ დადგენილების პროექტთან დაკავშირებით სხვა 
შენიშვნები და წინადადებები არ გამოთქმულა. 

      საკრებულოს თავმჯდომარემ, ბესიკ ტაბიძემ   კენჭი უყარა დადეგნილების 
პროექტს.



      
  კენჭისყრას ესწრებოდა   საკრებულოს 24 წევრი.
  მომხრე  საკრებულოს 20 წევრი,  კენჭისყრაში მონაწილეობა არ მიიღო  საკრებულოს 4 
წევრმა (ელისო   ჭიჭინაძე, იოსებ ჩხაიძე, ლელა ჩახვაძე, ირაკლი მარშანიშვილი).  
  მიღებულ იქნა დადგენილება N 17 (31.10.2019)

    სხვადასხვა საკითხები:

    საკრებულოს წევრის ამირან ქანთარიას განცხადებით, მისთვისაც გაუგებარია,   რა 
ხიდი კეთდება ასეთი,  რომლის რეაბილიტაციაც 800000 ლარზე მეტი ჯდება. ამის 
შემდეგ, მან აღნიშნა, რომ აუცილებლად ყურადღება გასამახვილებელია ის ფაქტი, რომ 
დაბალია   სამუშაოების შესრულების ხარისხი.  ამის მაგალითად საკრებულოს წევრმა 
მოიყვანა კოსტავას ქუჩაზე დაგებული ასფალტის საფარი, რომელიც გაკეთებიდან მალე 
გაფუჭდა. აქედან გამომდინარე, მან მიმართა  საკრებულოს ფრაქციას „ქართული ოცნება-
მრეწველები“ და ასევე, სხვებსაც, რომ  კარგია, თუ ამ კუთხით  უფრო 
თვითკრიტიკულები იქნებიან  და მეტ ჩართულობას გამოიჩენენ. საკრებულოს წევრმა 
ასევე აღნიშნა, რომ კვირკველიას ქუჩაზე,  მუნიციპალიტეტის კუთვნილ ტერიტორიას  
ასუფთავებინებს საკუთარი სახსრებით,  იქედან გამომდინარე, რომ მიუხედავად მის 
მიერ არაერთგზის თხოვნისა,  შესაბამისი  სამსახური ვერ ასუფთავებდა აღნიშნულ 
ტერიტორიას, რადგან მუნიციპალიტეტის  მერის განცხადებით, ამის საშუალება არ 
ქონდათ. გარდა ამისა, საკრებულოს წევრი შეეხო ქალაქის ცენტრში განთავსებულ 
საათის საკითხს. მისი თქმით,  რამდენიმე წელია, რაც საათი გაფუჭებულია და უჩვენებს 
არაზუსტ დროს. ბოლოსდაბოლოს შეიძლება თუ არა ამ საათის  გაკეთება და თუ არ 
კეთდება, აიღონ და მის ადგილას რაიმე ძეგლი დაიდგას.  როგორც საკრებულოს წევრმა 
აღნიშნა, ზოგიერთი კოლეგის არ იყოს,  მის მიერ დასმული ერთი საკითხიც  არ გასულა.  

     საკრებულოს თავმჯდომარემ ბესიკ ტაბიძემ აღნიშნა, რომ იმასთან დაკავშირებით, 
ერთი საკითხიც არ გასულაო, საკრებულოს წევრს ვერ დაეთანხმება, რადგან 
საკრებულოს წევრი ელისო ჭიჭინაძე ხშირად ესწრება საკრებულოს თავმჯდომარესთან 
მოქალაქეების მიღებას და ისიც დაუდასტურებს, რომ ამ ხნის განმავლობაში ბევრი 
პრობლემატური საკითხი მოგვარებულა და  გადაწყვეტილა.

   საკრებულოს წევრმა ლელა ჩახვაძემ აღნიშნა, რომ სოფელ ნინოშვილის მოსახლეობის 
გარკვეული ნაწილის თხოვნაა ბულხაურის სასაფლაოსთან დაიდგას ნაგვის ურნა.

   საკრებულოს წევრმა კახა თედორაძემ აღნიშნა, რომ სოფელ ყვავილნარის მოსახლეობა 
ნაპირსამაგრი სამუშაოების დაწყებასთან დაკავშირებით გამოთქვამს გარკვეულ 
უკმაყოფილებას. კერძოდ, ნაპირსამაგრი სამუშოაების მიმდინარეობის ფარგლებში 
დაწყებულია ინერტული მასალის-ხრეშის შეტანა, რასაც ადგილობრივი მოსახლეობა 
ეწინააღმდეგება. მათი თხოვნაა, რომ თუკი შესაძლებელია არ დაიყაროს ხრეში და  რაიმე 
სხვა გზა გამოინახოს აღნიშნული სამუშაოების განსახორციელებლად.  საკრებულოს 



წევრმა ასევე აღნიშნა, რომ წყალწმინდის მკვიდრი, ათი წლის ალიკა ბოლქვაძე 
შეერთებულია აპარატზე. მის ოჯახს შეუწყდა სოციალური დახმარება. მან თხოვნით, 
მიმართა საკრებულოს თავმჯდომარეს, რომ რაიმენაირად დაუდგნენ ამ ოჯახს 
გვერდით, რათა დაჩქარდეს პროცესები და დროულად აღუდგეს მათ სოციალური 
დახმარება. 

    საკრებულოს თავმჯდომარემ ბესიკ ტაბიძემ აღნიშნა, რომ აღნიშნული ფაქტის შესახებ 
მისთვის ცნობილია და მუნიციპალიტეტის მერთან ერთად ამ საკითხს აუცილებლად 
გაარკვევენ. 

     საკრებულოს წევრმა იოსებ ჩხაიძემ აღნიშნა, რომ საკრებულოს  ფრაქცია ,,ძალა 
ერთობაშია“ მუნიციპალიტეტის მერს ხშირად მიმართავს დოკუმენტაციის გამოთხოვნის 
შესახებ. რამდენიმე შემთხვევაში მასალის მოწოდებასთან დაკავშირებით დარღვეულია 
ვადები ან პასუხი საერთოდ არ არის. მან თხოვნით მიმართა საკრებულოს 
თავმჯდომარეს, მიაქციოს აღნიშნულ საკითხს ყურადღება. 

   საკრებულოს ეკონომიკის,  ქონების მართვისა და ბუნებრივი რესურსების საკითხთა 
კომისიის თავმჯდომარემ   გიორგი ჩახვაძემ აღნიშნა, დღევანდელი საკრებულოს 
სხდომის შემდეგ ადამიანს შეექმნება შთაბეჭდილება, რომ მუნიციპალიტეტში არაფერი 
არ კეთდება, არადა, პირიქითა, თუკი გაივლიან ქუჩებში, სოფლებსა დ ადმინისტაციულ 
ერთეულებში, ცხადი გახდება, თუ რამდენი რამ გაკეთდა და კეთილმოეწყო. ამჟამადაც 
ძალიან ბევრი ობიექტის მშენებლობა მიმდინარეობს გზები იქნება ეს თუ 
ნაპირსამაგრები, ასევე შენდება სპორტული აკადემია და სხვა უამრავი პრობლემა 
გვარდება. ამ მიმართულებით გაცილებით მეტი თანხა იხარჯება, ვიდრე გასულ წლებში, 
მაგრამ ამაზე არავინ არ საუბრობს.  დეპუტატი თავის მხრივ იმასაც ეთანხმება, რომ 
გარკვეულ წილად ფორსმაჟორული სიტუაციიდან გამომდინარე დარღვეულია 
ადმინისტრაციული ვადები, მაგრამ კრიტიკას ვერ მიიღებს იმასთან დაკავშირებით, 
რადგან ერთადერთი მოწესრიგებული და უპატიოსნესი მერი და საკრებულოს 
თავმჯდომარე ყავს დღეს მუნიციპალიტეტს. 
   
    საკრებულოს ეკონომიკის,  ქონების მართვისა და ბუნებრივი რესურსების საკითხთა 
კომისიის თავმჯდომარემ  ასევე აღნიშნა, რომ ჩიბათის ადმინისტრაციულ ერთეულში 
არსებული პრობლემის შესახებ  მერის წარმომადგენელთან შეთანხმებულია  და  
ერთობლივად აწვდიან სათანადო ინფორმაციას როგორც მუნიციპალიტეტის მერს და 
მერიის სივრცითი მოწყობისა  და ინფრასტრუქტურის სამსახურს, ასევე შესაბამისად, 
სხვა სამსახურებსაც. აქედან გამომდინარე, მისთვის გაუგებარია  და აინტერესებს, რატომ 
ვერ ხდება სხვა სოფლების მიერ სათანადო კომუნიკაციის დამყარება.

  საკრებულოს წევრმა  ამირან ქანთარიამ მიმართა  საკრებულოს ეკონომიკის,  ქონების 
მართვისა და ბუნებრივი რესურსების საკითხთა კომისიის თავმჯდომარეს, რომ არავინ 
ამბობს იმას, რომ არაფერი არ გაკეთებულა. დღევანდელ სხდომაზე საუბარია არა იმაზე, 
რაც გაკეთდა, არამედ იმასთან დაკავშირებით, რაც გასაკეთებელია.



       საკრებულოს წევრის ლელა ჩახვაძის  განცხადებით, წინა ხელისუფლების დროს 
ოპოზიციაში იმყოფებოდა, ამჟამადაც ოპოზიციას წარმოადგენს და დარწმუნებულია, 
რომ მომავალში, რომელი მთავრობაც არ უნდა მოვიდეს ხელისუფლებაში, იმათთანაც 
ოპოზიციურ დამოკიდებულაბაში იქნება. რაც შეეხება მუნიციპალიტეტის მერის 
პატიოსნებას, პიროვნულად  მისდამი ყველა- ოპოზიცია იქნება ეს, თუ პოზიცია 
პატივისცემას გამოხატავს. ასევეა საკრებულოს თავმჯდომარესთან 
დამოკიდებულებაშიც, რადგან იმაზე მეტს ცდილობს და აკეთებს, რისი შესაძლებლობა 
აქვს. საკრებულოს წევრის თქმით, არასაკმარისია ის, რაც ხდება, ამიტომ ჯანსაღი 
კრიტიკა მისაღები უნდა იყოს ყველასთვის და მათ შორის, დეპუტატებისთვისაც.

      საკრებულოს წევრმა, ელისო ჭიჭინაძემ  მიმართა    საკრებულოს ეკონომიკის,  
ქონების მართვისა და ბუნებრივი რესურსების საკითხთა კომისიის თავმჯდომარეს, რომ 
მან სხვა კუთხით წაიყვანა საუბარი.  როდესაც სოფელში პრიორიტეტული საკითხი და 
პრობლემა წლებია მწვავედ დგას, ამის შესახებ ცნობილია როგორც დეპუტატისთვის, 
ასევე მერის წარმომადგენლისთვისაც. საკრებულოს წევრის თქმით, აქ საუბარი არ არის 
საკრებულოს თავმჯდომარესა და მუნიციპალიტეტის მერზე. მათთან  ძალიან ახლო 
ურთიერთობა აქვს  და არავითარი პრეტენზია პიროვნულად მათ მიმართ არ გააჩნია. 
ლესის ადმინისტრაციულ ერთეულში რაც პრობლემაა, ყველა მოსაგვარებელია და მათ 
შესახებ ცნობილია როგორც საკრებულოს თავმჯდომარისთვის, ასევე 
მუნიციპალიტეტის მერისთვისაც, მაგრამ ნამდვილად აუცილებლად გასაკეთებელი რაც  
იყო, არ არის გათავალისწინებული და შედარებით ნაკლებად პრიორიტეტული 
საკითხებია შეტანილი ჩამონათვალში.  მას აინტერესებს, ვინ შეათანხმა შესაბამის 
სამსახურთან ეს საკითხები, რადგან იმ ორიდან  ერთ-ერთის შესახებ, რომელიც 
გათვალისწინებულია,  დეპუტატმა არ იცოდა. ყოველივე აქედან გამომდინარე,  კიდევ 
ერთხელ მისი მოთხოვნაა, დეპუტატები ჩარიონ აქტიურად და მაქსიმალურად ასეთ 
საკითხებში.  ნურაფერი ნუ გაკეთდება მარტო  მერის წარმომადგენლებისა და მერიის   
სივრცითი მოწყობისა  და ინფრასტრუქტურის სამსახურის მუშაობით, რათა 
დეპუტატებთან ერთობლივი  საქმიანობით მიღებული იქნას სოფლისთვის სასარგებლო 
გადაწყვეტილებები. 
     საკრებულოს წევრს არ მიაჩნია მიზანშეწონილად სხდომაზე ასეთი საუბარი, მაგრამ 
რა პასუხი გასცეს ჯამბულ სურმანიძეს, რომელმაც ვერ შეძლო დედის გადმოსვენება 
იმის გამო, რომ სტიქიამ წაიღო ახალგაკეთებული მისი ხიდი და ელემენტარულად ვერ 
დაეხმარნენ მას. დეპუტატს აინტერესებს, რატომ არ შეიტანეს ჯამბულ სურმანიძის 
ეზოსთან გაბიონის და ხიდის გაკეთება. ამის შესახებ შესაბამისმა სამსახურმა  ან მერის 
წარმომადგენელმა გასცეს დეპუტატს პასუხი.

   საკრებულოს ფრაქცია ,,ქართული ოცნება-კონსერვატორები“-ს თავმჯდომარემ გოგი 
მორჩილაძემ აღნიშნა, რომ საკრებულოს სხდომის მსვლელობისას არ უნდა ხდებოდეს 
მერიის სამსახურების უფროსების მოწვევა, არამედ აქ უნდა იყვნენ და გასცენ კითხვებს 
პასუხები. მისი თქმით, აკეთის ადმინისტრაციულ ერთეულში 100000 ლარის მეტი არ 
არის  გათვალისწინებული, რაც საქმეს ნამდვილად ვერ შველის, არადა სტიქიის 
შედეგად მიყენებული ზარალის შესახებ სათანადო ინფორმაცია დროულად მიაწოდა. 



       საკრებულოს თავმჯდომარემ ბესიკ ტაბიძემ  აღნიშნა, რომ მისი საკრებულოს 
სივრცით-ტერიტორიული დაგეგმარებისა და ინფრასტრუქტურის კომისიის 
თავმჯდომარეობის დროს ნებაყოფლობით  დადიოდნენ ოპოზიციის წარმომადგენლები 
და  ერთად ნახულობდნენ გაკეთებულ ხიდეებს. მან მიმართა საკრებულოს სივრცით-
ტერიტორიული დაგეგმარებისა და ინფრასტრუქტურის კომისიის თავმჯდომარეს, 
გიორგი გვარჯალაძეს, რომ კომისიაში არიან ოპოზიიციის წარმომადგენლები და 
მათთან ერთად, ვისაც სურვილი  ექნება, დაათვალიერონ გაკეთებული ობიექტები, 
ხიდები იქნება ეს ნაპირსამაგრები თუ სხვა, რათა შეექმნათ  მთლიანი წარმოდგენა 
შესრულებულ სამუშაოებთან დაკავშირებით. 

    
  
     ამით საკრებულოს   სხდომამ მუშაობა დაასრულა. 

ბესიკ ტაბიძე

